
San Pablobi

.. .CORINTO .
Bainni utire toyagué, samu ba'i

cocare Toyani saobi

Saludo ) . .
1 Yé'é, Pablo hue'eguébi yua Riusu raoni

jo'casi'qué'é.  Riusubi yé'éni €fani, Yé'é coca
quéacaiguéte baguéte re’huani jo'caza cagué,
Jesucristo ba'iyete quéani achoye yé'ére re’huani
raobi. Janca raoguéna, yé'é yua mai te'e
baingué Timoteo hue'egué naconi ba'iguébi utire
toyani, meésacua Riusu bainreba Corinto hué'e
jobore ba'ijénna, utire toyani saoyé yé'é. Ja'nca
toyani saogué, si'a Riusu bainreba bagué bain
mame re'’huasi'cua si'a Acaya yijare ba'ijénna,
ja'ancuare'ga utire toyani saoyé yé'é. 2 Yé'é bain
sanhué, Riusu conreba cofiete mésacua naconi
caraye beoye ba'jjaigué cayeé. Mai Taita Riusu,
mai Ejague ]esucrlsto bacuabi mésacuani re'oye
cuirajénna, recoyo re'o huanorfie se'ga ba'ijé'én.

Sufrimientos de Pablo

3 Yureca, mai Taita Riusure ro'tato, mai Ejagué
Jesucristo Ja'qué ba'iguéna, bagué ta'yejeiyereba
ba'iyete bojoreba bojojén cafiuni. Maini ai oireba
oiye baji bague Maibi ai yo'ojén ba'icuata'an,
mai recoyo re'o huano gieseye ma51]1 mai Taita
Riusu. 4Mairecoyo ai sa'ntijén ai yo'ojén ba'ijénna,
mai FEjaguébi maini oire bani, santiye beoye
ba'icuare maire re'huaji. Ja'nca re’huagué, maini

bojora'ré yihuogué caji: Mésacuabi yé€'é oigué
cofiete ye'yején, recoyo re'o huanofie ba'ijén,
yequécua, recoyo sa'nticuare'ga guina'ru oire
bani, bojo recoyo huano giiesején ba'ijé'én. Ja'nca
re’huaguéna, yequécuani oire bani cofie porecua
ruifié mai. > Ja'nca ba'iji maire. Cristo ai yo'ogué
ba'ise'e'ru gliina'ru ail yo'ojén ba'ijén, bagué oire
bani cofiere'ga ye'yején, recoyo jéja bajén, recoyo
bojo huanofie ba'icuare re’huasi'cua ba'iyé mai.
6 Yureca, yé'é bain sanhué, yéquénabi recoyo ai
sa'ntiye ai yo'ojén ba'itoca, mésacuani bojo recoyo
huano glieseye poreyé yéquéna. Ja'nca bojo recoyo
huanofie ba'ijén, mésacua yua Riusu téani bani
coflete ye'yeye poreyé. Yéquéna'ga Riusu oiyereba
cofiete ye'yején, mésacuare'ga oire bani, recoyo
bojo huano giieseye porey€. Mésacua'ga yéquéna
ai yo'oye'ru ai yo'ojénna, Riusubi mésacuare jéja
recoyo bacuare re'huaji. Re’huaguéna, Riusu
olyereba cofiete ye'yereba ye'yején recoyo bojo
huanofie ba'icua ruifié mésacua. 7 Aito. Meésacua
janca ba'icua ruinja'cua€.  Riusu re’huayete
masiyé yequena Mésacuabi yequena recoyo ai
réquéye ai yo 0]en ba'lyeru ai yo'ojén, Riusu
oiyereba cofiere'ga glina'ru ye'yején, gtina'ru
recoyo bojo huanofie ba'icua ruifié mésacua.

8 Yureca, yé'é bain sanhué, mésacuabi ja'an
cocare qué'ré re'oye ye'yejé'én cajén, yéquéna yure
Asia yijare ba'ijén, yéquéna ai ba'iye ai yo'ojén
ba'ise'ere meésacuani quéaye yeye. Ai ta'yejeiye
ai yo'ojén, jéja beo huama ba'ijén, Junni hueseye
se'ga ba'iji maire cajén baé'é. 9 Preso zeansi'cuani
huani senjoja'fie huanofie baji'i yéquénare. Ja'nca
ba'icuareta’an, Riusubi yéquénani congué baji'l.

Ro yéquéna jéja bani poreyete ro'tamaé'é. Riusu
cofle se'gare ro'taye bahué. Ju'insi'cua go'ya
rai gueseye poregué séani, bagué cofie se'gare
ro'tajénna, 10 yéquénani ai re'oye conbi bagué.
Junni hueséja'ye se'ga ba'ijén, ai huaji yéjén
ba'ijénna, Riusubi yéquénani téani, huaje hua'nare
babi. quuenam gare jo'cani senjoma isi'québi
gare se'e yéquéna jo'cani senjoma‘ija'gué'bi ba'iji.
Ja'anre ai masiyé yéquéna. 1 Ja'nca ba'iguéna,
mésacua'ga yéquéna ba'iyete ujajén, Riusu cofiete
jo'caye beoye senreba senni achajén ba'ijé'én.
Janca senni achajén, ai jai jubé Riusu bainbi
senni achajénna, Riusubi achani, yéquénani ai
re'oye conreba conji. Ja'nca conguéna, ai jai jubé
bainbi Riusu ta'yejeiye ba'iyete careba cajén
bojoja'cua'é.

Por qué no fue Pablo a Corinto

12Yureca, éfiere mésacuani quéajén, masiyereba
masijén quéaye poreyé yéquéna. Y€quéna re'oye
yo'oyete cato, si'a bainbi éfhajén, mésacua'ga
éfajénna, ro yéquéna yéyete gare yo'oye beoye
baé'é. Ro bain masiye ro'tayete gare ro'taye
beoye baé'é. Riusu yéye se'gare yo'ofiu cajén,
Riusu cofie se'gare yo'oye ro'tajén ba'iyé yéquéna.
13 Ja'nca ba'ijén, mésacuani utire toyani saojén,
Riusu canijo'case’e'ru gare tin toyamaé'é yéquéna.
Te'e ruifie se'gare coca toyani, mésacuani saohué
yéquéna. Ja'nca séani, yéquéna coca toyani saoyete
te'e ruifie ye'yeni masijé'én. 14 Yureca, mésacuabi
yéquénani re'oye masima'ijénna, mésacuani faca
masi gleseye yéyé yé'é: Mai Ejagué Jesucristo in

rairén ti'anguéna, mésacuabi yéquénate ai bojojén
ba'iye poreja'cua'é.

15 Ja'anre te'e ruifie masigué ba'iyé yé'é. Ja'nca
masiguébi mésacuani samu viaje €fagué saijaza
cagué, mésacua naconi te'e bojoye ro'tahué
yé'é. 16 Ja'nca ro'taguébi Macedonia yijana
saigué, mésacua naconi béaye ro'tahué. Ja'nrébi,
Macedoniana sani rani, se'e mésacua naconi béaye
ro'tahué yé'é. Ja'nca béani, janrébi, Judea yijana
sai bi'raguéna, mésacuabi yé'ére re'oye saoye
poreye ro'tahué yé'é. 17 Janca ro'taguéta'an,
mésacuani enague saiye porema’ lguebl meésacuani
quéahué ye'e. Queaguena yequere mésacuabi y€'ére
ro'tajén, Ro cue yom raima’ 1]1 ro'tamate. Banhué.
Ro bain ro'tani yo'oye'ru yo'omaé'é yé'é. Ro yé'é
ba'iyete ro'tama'igué baé'é yé'é. Ro cue'yoni
yé'é case'eru tin yo'oye beoye gare ba'igué'é
yé'é. 18 Riusubi cani jo'cani te'e ruifie yo'oguébi
cue'yo cocare gare yéquénani ca gilesema'iji. 19 Mai
Fjagué Jesucristo, Riusu Zin ba'igué, ja'angué
ba'iyete cato, Silvano, Timoteo, yé'é, yéquénabi
mésacuani (Uéani achojénna, mésacuabi bagué
ba'iyete masihué. Gare cue'yoye beoye ba'iguébi
bagué cani jo'case'e'ru te'e ruifie yo'oye se'ga
ba'iji baguére. 20 Si'a Riusu coca cani jo'case'ere
éfiato, Jesucristo yo'oja'ye se'ga ba'ija'gué'bi.
Ja'nca séani, maibi Riusu ta'yejeiyereba ba'iyete
ro'tajén, bagué cani jo'case'e’ru giiina'ru ba'ijja'gué
cajén, Amén cani achocua ba'iyé mai. 21 Mai
Ejagué Riusubi yéquénate cuencuegué, bagué coca
quéacuare re’huani, mésacuana saobi. Ja'nca séani,
mésacua naconi Jesucristoni te'e zi'nzini, gare



2 CORINTIOS 1:22 v 2 CORINTIOS 2:4

te'e ruifie caye re'huasi'cua'é yéquéna. 22 Ja'nca
re'huasi'cuabi Riusu Espiritute coni bajénna,
yéquénabi bague ba'iyete te'e ruifie quéani acho
éjacua ruén'e.

23 Yureca, Riusubi yé'é recoyo ro'tayete
masiguébi yé'é te'e ruifie cayete mésacuani masi
gleseja'gué.  Meésacuani béiflereba cama'ija'gué
cagué, Corinto hué'e jobona saimaé'é yeé'é.
24 Mésacuani bojo glieseye se'gare yo'oye ro'taye.
Mésacua yua Riusuni si'a recoyo ro'taye
ye'yesi'cuare séani, mésacua recoyo ro'taye gare
guanseye yéma'ifié yéquéna.

2

1Ja'nca séani, mésacuani béin coca caye se'gare
ro'tatoca, mésacuani éflagué saiye bangué baé'é
yé'é. 2 Béin coca se'gare cagué saitoca, meésacua
naconi ba'iguébi bojo huanofie beoye ba'ire'ahué
yé'é. Yé'é béin coca casi'qué'ga ai sa'ntiguéna
¢queaca bojoye'ne ye'e? 3 Béin coca se'ga ba'igué,
Mésacuani €flagué saiye yémaé€'é y€'e. Meésacuani
éfagué saito, mésacua naconi bojoye se'ga ba'iye
yéyé yé €. Yé'é yua recoyo ai bojoguébi mésacuani
glina'ru bO]O gleseye ro'tahué yé'é. 4Ja'nca séani,
mésacuani ]a an utire toyani saogué, recoyo ai
yo'ohué yé'€. Mesacuani ai béifie camaija'ma
cagueé, mésacuani a1]eja 0igué, mésacuani béin coca
toyam saohué yé'é. Meésacuani sa'ntiye oi giieseye
yémaé'é. Mésacuani ai yéreba yéyete masi gieseye ai
ro'tahué yé'e.

Perdon para el que habia ofendido a Pablo

> Yureca mésacua jubé ba'iguébi gu'a jucha
y0'0guéna, yé'é se'gabi santigué oimaé'é. Mésacua
si'acuabi bagué gu'a juchare ro'tajén, ai sa'ntijén
08'é. Ja'nca séani, mésacua Si'acuani ai béin
coca caye yéma'ifié yé'é. 6 Sa'ntijén oicuabi
Né'cani baingué si'nseyete ro'tani yo0'Ojénna,
se'e simsema'ijé'én cayé yé'é. 7 Ai si'nsesi'qué
ba'iguéna, yureca mésacua bagué gu'a jucha
yo'ogué ba'ise'ere huané yeye cajé'én. Bagué
sa'ntise'ebi ai oireba oima'ija'gué cajén, baguéni
oire bani conjén, baguéni recoyo bojo huanofie
ba'i giiesejé'én. 8 Ja'nca S€ani, meésacuani si'a
jéja sefié yé'é. Baguéni béin coca caye jo'cani,
baguéni ai yéreba yéyete se'e €hojén ba'ijé'én.
9 Mésacuani ja'anré toyani saogué, mésacua achani
te'e ruifie yo'oyete masiza cagué, mésacuani coca
guansegué toyahué yé'é. 10 Mésacuabi baingué
gu'a jucha yo'ogué ba'ise'ere huané yeye catoca,
yé'é'ga bagué yo'ogué ba'ise'ere huané yeye
cayé. Mésacua masini cayete ro'tato, meésacua
te'e ruifie masicua'é cayé yé'é. Ja'nca séani, yé'é
yua baingué gu'a jucha yo'ogué ba'ise'ere huané
yeye cagué, Cristo huané yeye cayere'ga sefié.
Cristobi huané yeye cagué, mésacua jubé si'acuani
re'oye congué ba'ijja'gué cayé yé'é. 11 Gu'a jucha
yo'ogué ba'isi'quéni huané yeye cama'itoca, bagué
yua bagué sa'ntise'ebi ai oireba oiguéna zupai
huatibi mésacua jubéni ta'yejeiye gu'aye yo'oye
pore]l Zupai coquegué yo'oyete masicuabi bagué
yo'oyete éfiare bajén bafiuni.

Intranquilidad de Pablo en Troas

12 Yureca, Troas hué'e jobona sani, Cristo
mame recoyo re'’hua cocare quéani achoguéna,
mai Ejaguébi ai jai jubé achacuare yé'éni éfiobi.
13Ta'nca éfoguéta'an, yé'é€ baingué Tito hue'eguébi
ti'anmaquéna, yé'é recoyo ai gu'a huanofie baé'é.
Ja'nca ba'iguébi baru bain achacuani despidieni,
ja'ansirén Macedonia yijana sani, Titoni cu'ejaé'é
ye'e.

Victoriosos en Cristo

14 Janca recoyo gu'a huanofie ba'isi'quéta'an,
mai Fjagué Riusubi caraye beoye ta'yejeiye
yo'ocuare maire re'huaji. Ja'nca séani, baguéni
bojojén, jo'caye beoye surupa cajén bafiuni.
Cristobi conguéna, maire si'aruanna sani, si'a
bainni mai ba'iyete éfoji. Efioguéna, bainbi maini
éfani, Cristoni masicuabi ai re'oye yo'ojén bojoyé
cajén ba'iyé. 15 Maibi Cristo naconi te'e ba'ijén,
bagué ba'iye'ru ba'ijénna, Riusubi éfani maini
bojoji. Maibi ja'nca ba'ijénna, bainbi éfajén,
16 yequécuabi ai re'oye ro'tajén, bojojén, Cristo
baingué runza cajénna, Cristo yua bagué bainre
bacuare re’huani si'arén baji. Yequécuabi gu'aye
ro'tajén, maire gu'a gleni senjojénna, Riusu
bénni senjoja'fie se'gare ba'iji bacuare. Ro mai
hua'na se'gabi Cristo re'oye ba'iyete éfiofie gare
porema'icua ba'iyé. 17 Riusubi maire cuencueni
raoguéna, ja'an ba'iyete €fiofie poreyé. Yequécuabi
bonsere ganafiu cajén, Riusu cocare quéani
achocuaru ro coquején éfojénna, ja'ancuaru
ba'ima'iiié yéquéna. YEquénabi te'e ruifie cajén,
Cristo mame recoyo re’huayete quéani achojén,
Riusu cuirani cofiete éfiani masiy€é yéquéna.

3

Elmensaje del nuevo pacto

1Yureca, yéquénabi mésacuana ti'anjén, yequécua
yo'oye'ru, yéquéna éja bain ba'iye gare éhomajén
ba'iyé. Yequécuabi Riusu coca quéani achocua'ru
ro coquején éfiocuabi bain re'oye cani toyasi
cocare sani, mésacuani éfioni, bacua re'oye ba'iyete
mésacuani ro'ta glesey€. Janreébi, se'e sai bi'rajén,
meésacua uti toyayete, bacua re'oye ba'iyete
mésacuani Sefeé. Ja'nca yo'ojénna, yéquénabi
ja'anre gare sefie beoye ba'iyé. 2 Bain hua'nabi
yéquéna re'oye bha'iyete masiye yétoca, mésacua
Cristo bain re'huasi'cuare éfiani, yéquéna re'oye
yo'ose'ere masiye poreyé si'a huana. 3 Cristobi
conni raoguéna, yéquénabi mésacua jobona ti'anni,
Cristo mame recoyo re'huayete mésacuani quéani
achojénna, mésacuabi Cristoni bojojén, baguéni si'a
recoyo ro'tahué. Janca ro'tajénna, Riusu Espiritubi
mésacuana gaje meni bani, recoyo huajé huanare
mésacuare mame re'huabi. Janca re’huaguéna,
si'a bainbi mésacua re'oye ba'iyete éfiani, yéquéna
te'e ruifie yo'oni conse'ere masiye poreyé. Janca
Séani, bain re'oye cani toyasi cocare senma'ifié
y€équéna.

4 Riusu se'gabi maire cuencueni raoguéna,
Cristobi conguéna, bagué yo'o guansese'ere te'e
ruifie yo'oye porecua ba'iyé yéquéna. > Yéquéna
se'gabi ja'an yo'oye gare porema'ifié. Riusubi
yo'oye porecuare yéquénate re’huaguéna, yéquéna
yo'oye poreyete quéayé. 6 Ja'nca re’huaguébi
bagué bainreba rehuaye concuare maire
cuencueni re'huabi. Cristoni si'a recoyo

ro'tacuabi yé'é bainreba re'huasi'cua ba'ija'cua'é
cagué, yéquénate choini, bagué re’huaye concuare
yéquénate re’huabi. Moisés coca cani jo'case'e'ru
yo'oni, yé'é bain bajé'én camaji'i Riusu. Ja'an
cocare éfani, bain bénni senjofie se'gare masiyé.
Riusubi bagué Espiritute raoguéna, bainbi coni,
recoyo huajéreba huajécua ba'iyé.

7 Moisés coca toyani jo'case'ere cato, Riusubi
Moisesni quéani achogué, gata tontofiana toyani
jo'cagué, bagué ta'yejeiye ba'iyete Israel bainni
ai ba'iye ai éfoguéfia. Efoguéna, Moisés zia ai
go'sijei zia ma'fioguéna, Israel bainbi bagué ziare
éfafle gare porematefia. 8 Ja'nca poremajénna,
bagué zia go'sijeiye carajeija'ye ba'iguéta'an,
Riusu Espiritu raorén yurefia ti'anguéna, Riusu
ta'yejeiye ba'iye yua qué'ré ai ba'iye maini éfiogué
ba'iji. 9 Moisés coca toyani jo'case'e, bainni bénni
senjofie cani achose'e, ja'anre ta'yejeiye masi
glesesi'québi bagué yurefia bain recoyo mame
re'huani bagué, qué'ré ai ba'iye maini ta'yejeiye
masi gieseji Riusu. 10-11Ja'nca qué'ré ai ta'yejeiye
masi gleseguéna, Moisés coca toyani jo'case'e yua
ja'anré ai ta'yejeiye beoye ba'iji. Carajeija'ye
ba'ise'e séani, ta'yejeiye beoye ba'iguéna, Riusu
yurefia mame éfioni jo'case'e yua qué'ré ai ba'iye
al ta'yejeiye €fioni, maini masi gleseni, gare
fiu'fiojeifie beoye ba'iji.

12 JTanca masi gleseguéna, Riusu yo'oja'yete
jo'caye beoye éfajén €jojén ba'iy€ mai. Ja'nca éjojén
ba'ijén, si'a jéja recoyo bani, Riusu yo'oja'yete
quéani achojén ba'iyé. 13 Moisés yo'ogué ba'ise'e'ru
gare yo'oma'icua ba'iyé. Israel bainbi yé'é zia

go'sijeiye carajeiguéna, éfiani masima'ija'bé cagué,
bagué ziare canbi reani yahuegué baji'i. 14 Mai
hua'na yua Riusu ba'iyete yahueye beoye quéani
achocuata'an, Israel bainbi Riusu ba'iyete te'e
ruifie masiye beoye baé'é. Ja'nca ba'icuabi yurefia
téca Moisés coca toyani jo'case'ere éfiajén, Riusu
ba'iyete te'e ruifie masiye gare porema'icua ba'iyé.
Ja'nca ba'ijén, Cristo yua Riusu Raosi'quéreba ba'iji
cani si'a recoyo ro'tatoca, ja'nrébi ba cocare éfani,
Riusu ba'iyete te'e ruifie masiye poreyé bacua.
15Ja'nca porecuabi Cristoni si'a recoyo ro'tamajén
ba'iyé. Moisés coca toyani jo'case'ere achajén,
te'e ruifie masiye beoye ba'icuabi ro achajén
ba'iyé. 16 Ja'nca ba'icuata'an, bainbi Jesucristoni
si'a recoyo ro'tatoca, ba coca gare yahueye beoye
ba'iguéna, Riusu ba'iyete te'e ruifie masiye poreyeé.
17 Mai Ejagué ba'iyete cato, bagué Espiritute mai
recoyo huanofie ba'ijén, bagué ba'iyete masiye
poreyé mai. 18 Moisés yo'ogué ba'ise’'e'ru mai
ziare gare yahueye beoye ba'ijén, mai si'acuabi
Riusu ta'yejeiye ba'iyete te'e ruifie éfiani masijén,
mai Ejagué Espiritubi conguéna, Riusu ta'yejeiye
ba'iye'ru ai ba'iye ai ta'yejeiye ba'icua re'huasi'cua
ba'iyé mai.

4

1 Yureca, Riusubi yéquénani oire bani éfiagué,
bagué yo'ore yéquénani guanseguéna, baguéni te'e
zi'inni bojocua séani, bagué yo'ore jo'caye beoye
si'a jéja yo'ojén ba'iyé yéquéna. 2Ja'nca ba'icuabi
bain ro coquején yahue yo'oye'ru gare yo'oye
beoye ba'ijén, gu'aye yo'oye beoye bafiuni cajén,
ja'anre gare qué'fiefié yéquéna. Yequécuabi Riusu

cocare yahueraré sa'fiején bafiu cajénna, gare
yo'oye beoye giején sehuoyé yéquéna. Riusubi
yéquéna ba'iyete éfaguéna, yéquénabi Riusu co-
care te'e ruifie se'ga quéani achojén, si'a bainni
te'e ruifie yo'ojén ba'icua éfiojén ba'iyé yéquéna.
3 Ja'nca quéani achojénna, yequécua Riusu bénni
senjosi'cua ba'ija'cua se'gabi te'e ruifie achaye
yémajén, ro fiu'fivjeifie se'ga ba'ija'cua'é. 4 Zupai
huatibi bain recoyo ro'tayete énseza cagué, én
yija ba'iye se'gare bacuani éfioji. Ja'nca éhoguéna,
bacuabi fiaco beocua'ru ba'ijén, Riusu cocareba
te'e ruifie achaye poremajén, Cristo ta'yejeiyereba
ba'iyete, Riusu ba'iye'ru ba'iyete gare masiye
beoye ba'icua ba'iyé. > Yéquéna hua'nabi Riusu
cocarebare quéani achojén, ro yéquéna ba'iyete
cama]en Jesucristo ta'yejeiyereba Ejagué ba'iye
se'gare (uéani aChO]en ba'i 1ye Yéquéna ba'iyete
cato, ]esusre yo'o concua se ga ba'ijén mésacuani
cofie se'ga yé€y€ yéquéna. 6 Mai Taita Riusubi
rurureba ba'isirén én yija zijei re'otore éfani,
guanse coca se'ga cagué, Miaja'gué caguéna, mia
re'oto runji'i. Janca ruin gieseguébi mai ba'iyete
éfani, yé'é ba'iyete te'e ruifie masijé'én cague,
maibi bagué ta'yejeiye ba'iye te'e ruifie masihué.
Ja'nrébi Jesucristo ta'yejeiye ba'iyete ru'ru éfiani
masini, ja'nrébi Riusu ta'yejeiye ba'iyete te'e ruifie
masiye porehué mai.

Elvivir por la fe

7 Ja'nca masiye porecuabi ro ya'o se'gabi
re’huasi'cua ba'icuata'an, ai ta'yejeiye yo'o yo'oni
éfofie poreyé mai. Ja'nca porejénna, yequécuabi
éfani, ¢queaca yo'oye poreyemne? cato, Riusu

ta'yejeiyereba conguéna, yo'oye poreye masija'bé.
Riusu se'gabi ta'yejeiye yo'oye pore &jagué'bi ba'iji
cajén, bainni quéani achojén ba'iyé mai. 8-10Ja'nca
quéani achojén ba'ijén, Jesucristo ai yo'ogué junni
tonse'e'ru glina'ru maire ba'iguéna, ba ai yo'oye
jéayete ro'tama'ifiu cayé. Maibi ai ba'iye ai yo'ojén
ba'icuata’an, Riusu yo'o yo'oye yuta poreyé. Gue
yo'oye ro'taye beoye ba'icuata'an, gare huesé
huana ruifie beoye ba'iyé. Yequécuabi maini
al je'o bacuata'an, Riusubi maire gare jo'cani
senjofie beoye ba'iji. Mai je'o bacuabi maire
huani senjoni téjifiu cacuareta'an, Riusubi énseji.
Jesucristoni gu'aye yo'ose'eru maini guina'ru
yo'0jénna, yequéré huani senjosi'cua ba'icuabi
Cristo yure huajégué ba'iyete bainni éfiojénna,
mai ba'iyete €fiani, ja'anre masiye poreyé bacua.
11Yureca maibi én yijare ba'ijén, Jesucristoni yo'o
conjénna, maire je'o bacuabi Jesucristoni huani
senjofie yése'e'ru glina'ru maire huani senjofie
yéy€. Jamca yéjénna, maibi ai yo'ojén, Jesucristo
ta'yejeiye ba'iyete bacuani masi gueseye 12Yureca
yéquéna huamabi Riusu yo'o yo' oye To 'ire junni
tonto'ga, mésacuabi Cristo ba'iyete ye'yeni, recoyo
huajécua ruifié.

13 Riusu Espiritubi conguéna, maibi Cristoni
si'a recoyo ro'taye poreyé. Riusu ira baingué
raosi'qué cani jo'case'e'ru guina'ru cayé mai.
“Riusuni si'a recoyo ro'tasi'qué séani, bagué
ba'iyete yequécuani quéani achoye poreyé yé'e”
caguéna, mai'ga guina'ru recoyo ro'tani quéani
achoyé. 14Ja'nca quéani achocuabi éfiere masiyé:
Mai Ejagué Riusubi Jesucristo junni tonsi'quéni

go'ya rai gueseja'gué'bi. Gleseguéna, yéquénabi
Jesucristo naconi te'e ba'ijén, mésacua naconi
te'e fié'casi'cua ba'ijja’cua'é. 15 Ja'nca ba'ija'cuabi
yurefia ai yo'ojén ba'ito'ga, mésacua Cristo bain
jubé qué'ré jaijeicua ba'iy€. Ja'nca ba'ijén, qué'ré
jai jubé bainbi Cristo oire bani cofiete masijén,
qué'ré ai jai jubé bainbi Riusuni bojojén surupa
cajén, bagué ta'yejeiyereba ba'iyete qué'ré se'e
masi glieseye poreye.

16 Ja'nca ba'iguéna, maibi ai yo'ojén ba'ito'ga,
Cristoni yo'o cofiete gare jo'caye beoye ba'iy€. Mai
ényijaba'i ga'nihuébifiu'fiujeiguéta’an, Riusubi mai
recoyote mame re’huagué, si'a umugusefia qué'ré
jéja ba recoyo ba'icuare maire re'huaji. 17 Maibi
réfio fésebé se'ga ali yo'ojénna, Riusubi bagué
naconi si'arén ba'ija'yete maini re'huani, bagué
ta'yejeiyereba ba'iyete maini ai masi gueseye
ro'taji. 18 Ja'nca séani, ro én yija ba'iyete gare
ro'taye beoye ba'iyé mai. Ro én yija ba'iyete
ro'tatoca, carajeiye se'ga ba'iji. Riusu jobo ba'iyete
ro'tatoca, gare carajeiye beoye ba'iji.

)

1Ta'nca séani, Riusu naconi si'arén te'e ba'ija'cua
ba'iye masiyé mai. Ro én yija ba'i ga'nihuébi
gare carajeiguéta'an, Riusubi bagué naconi
ba'ijjarute maire re’huani baji. Ja'anruna ti'anni,
gare carajeiye beoye ba'ija'cua'é mai. 2 Yureca,
én yijare ba'ijén, ai yo0'0jén cuarujénna, mai
ba'ijja'runa ti'afie ai cu'e €aji maire. 3 Ja'anruna
ti'anto, Cristobi maire re‘oye €fiaguéna, gare jucha
beocua ba'ija'cua’é¢ mai. 4Yureca, én yija ganihué
gu'a huanofie ba'ijén, Al guaja'é cajén, ya'jajén



2 CORINTIOS 5:5 Xiv 2 CORINTIOS 5:11

ba'iyé. Junni hueséye ro'tama’'ifié mai. Qué'ré ai
ba'iye ai huajéjén ba'ijja'ye, ja'anre ro'tajén ba'iyé
mai. Janca ro'tacuabi Riusu re’huacaisiruna
ti'anni ta'yejeiye si'arén ba'ijén, gare se'e ai yo oye
beoyeba'ijén gare cara]elye beoye ba'ijja'cua'é mai.
5 Riusurebabi maire ja'nca re'huaja'ye ro'tagué,
yua yé'é cani jo'case'eru giina'ru ba'ija'yete
masijé'én cagué, bagué Espiritute maina raoguéna,
mai recoyote ba'igué maire conji.

6Ja'nca séani, maibi jéjarecoyo re’huani, Riusuni
jo'caye beoye bojojén ba'iyé. En yija ga'nihuéte
yuta bajén, Riusu naconi ba'ija'yete so'obi éfajén,
te'e ruifiereba masiye porema'icuata'an, baruna
ti'anja'fiete masiyé mai. 7 Ro mai faco se'gabi
éfato, barute éfafie porema'ifié. Riusu cani
jo'case'ere si'a recoyo ro'tato, barute masiye
poreyé. 8Ja'nca séani, maibi jéja recoyo re'huani,
Riusu naconi jo'caye beoye bojojén ba'iyé. En
yija ga'nihuéte gare jo'cafiu cajén, Riusu jobore
ba'iye ro'tajén ba'iyé mai. 9 Ja'nca ro'tacuabi én
yijare yuta ba'ijén, mai Ejagué yéye'ru yo'oye yéyé
mai. Bagué jobona sani ba'ijén, bagué yéyere'ga
yo'oye yéjén ba'ijja’cua'é¢ mai. 10 Yureca mai jubé
ba'icua si'acuabi Cristo jéja guéna seihué ba'iruna
nécaye baja'cua'é. Ja'nca nécajénna, Cristobi mai
ényija ba'ijén yo'ose'e si'ayete éfiani masiji. Re'oye
yo'ose'e ba'itoca, maire insija'yete coja'cua'é.
Gu'aye yo'ose'e ba'itoca, maire si'nseja'yete
coja'cua'e.

Elmensaje de la paz

11 Ja'nca coja'cuabi mai Ejagué si'mseja'yete
huaji yéjén, re'oye yo'oye se'gare ro'tajén,

bain hua'nare ai jéja yihuojén ganifié yéquena.
Janca ganijénna, Riusubi yéquéna baiyete
éfiagué, yéquéna te'e ruifie ganijén ba'iyete
masiji. Yequécuabi yéquénani gu'aye cacuata'an,
mésacua yua yéquéna te'e ruifie ganijén ba'iyete
masijé én. 12 Ro bain caye'ru yéquéna re'oye
yo'ojén ba'iyete meésacuani queam achoma'ifié
yéquéna. Yéquénabi Riusu yo'o cofie yécua se'ga
ba'iyé cajén, mésacuani quéani achoyé. Ja'nca
quéani achojénna, mésacuabi yéquéna ba'iyete
bojoye ro'tajén, ro bain ro'taye'ru ro'tacuani
masiye sehuoye poreyé. Ja'an ro'tacuabi bain
re'oye éfafie se'gare yéyé. Recoyo mame re'huaye
gare gleye ba'iyé. 13 Yéquénabi Riusu cocarebare
ai jéja quéani achojénna, yequécuabi Ro guiebe coca
cajén ba'lyé, yéquénate cayé. Janca cacuata'an,
Riusu ta'yejeiye ba'lyete masi gueseyé yéquéna.
Yéquénabi te'e ruifie caye éfojénna, mésacuabi Riusu
ba'iyete qué'ré re'oye masiye poreyé. 14 Yéquéna
yo'0jén ba'lye si'ayete cato, Cristo ai oire bani
cofiete ro'tani, yéquéna yo'ore yo'oyé. Efiere te'e
ruifie masiyé yéquéna. Cristobi si'a bagué bainni
oire bani junni tonguéna, si'acuabi ro bacua
ba'iyete ro'taye beoye ba'ijén, bagué yéye yo'oye
se'gare ro'taye bayé. 15 Cristo junni tonsi'québi
mai ba'iyete €fiagué, Mésacua yéye se'gare ro'taye
beoye ba'ijén, yé'é yéyete yo'oye ro'tajén ba'ijé'én,
maini caji. Ja'nca séani, mai Ejagué Jesucristobi
mai ro'ire junni tonni go'ya raiguéna, bagué
ba' 1yete jo'caye beoye ro'tajén bafiuni. 16 Ja'nca
Séani, si'a bainni éfiajén, ro bain ro'taye'ru bacua
ba'iyete ro'taye beoye ba'ijé'én. Ja'anré maibi

Cristote ja'nca ro'tajén ba'isi'cuata'an, gare se'e
baguéte ja'nca ro'taye beoye ba'iyé mai. Riusu
ro'tayeru Cristo ba'iyete ro'tajén ba'lyé mai.
17 Ja'nca séani, bainbi Cristoni te'e zi'inni batoca,
mame recoyo re'huasi'cua ba'iyé. Bacua ja'anré
yo'0jén ba'ise'ere gare se'e yo'oma'icua ba'iyé.
Tin ba'iye'ru ba'ijén, mame recoyo re'huasi'cua
ba'iyé.

18 Riusubi maire ja'nca mame re'huaye
ro'tagué, bagué Zin Jesucristo junni tonse'ebi
mai gu'a juchare qué'fieni, Yé'éni gare se'e je'o
bama'ijé'én cagué, bagué bainreba be baguéte
ja'nca ro'taye beoye ba'iyé mai. Riusu ro'taye'ru
Cristo ba'iyete ro'tajéna'iye maire choiji. Ja'nca
choigué, maire cuencueni, bagué mame recoyo
re'’hua coca quéani achocuare maire re'huani,
bainna saoji. 19 Bagué Zin Jesucristobi maina
raiguéna, Riusubi bagué naconi te'e zi'insi'qué
baji'i. Janca ba'iguébi si'a bain gu'a juchare gare
se'e ro'tama'ifie yégué, meésacua je'o bayete gare
jo'cani, Yé'éna te'e zi'injén raijé'én cagué choiji.
Ja'nca choiguébi yéquénate cuencueni, ja'an cocare
quéani achocuare yéquénate reye'ru Cristo ba'iyete
ro'tajén'huabi. 20 Ja'nca re’huaguéna, yéquénabi
Cristo coca quéacuabi mésacuana ti'afié. Ti'anni
quéajén, Riusu case'e'ru guina'ru mésacuani Cristo
cocare quéani achoyé. Riusuni je'o bayete gare
jo'cani, baguéni te'e zi'ifie ro'tajén ba'ijé'én cayeé.
21 Riusubi bagué Zin jucha beoguéte cuencueni,
mai gu'a jucha ro'ina baguéni junni ton guiesebi.
Janca junni tonguéna, yureca maibi Riusuna
ti'anni, bagué re'o bain ba'iye poreyé. Ja'nca
ti'anni yo'otoca, Riusubi maini bani, mai gu'a

jucha yo'ojén ba'ise'ere gare se'e ro'tama'igué
ba'iji.

6

1Yureca, yéquénabi Riusu yo'ore bagué naconi
te'e conjén ba'ijén, meésacuani si'a jéja yihuojén
cayé: Riusubi mésacuani ai yéreba yégué, bagué na-
coni te'e zi'ifiete choiji. Janca choiguéna, mésacua
yua ro giieye beoye Riusuni jaé'é cajén sehuojé'én.
2 Riusu coca toyani jo'case'ere éfato, faca caji
Riusu:

Re'oye ba'irén ti'anguéna, mé'éni achayé yé'é.

Yé'é téani ba umuguse ti'anguéna, mé'éni oire bani
cofié yé'é, cani jo'cabi Riusu.

Cani jo'caguéna, yurera bagué re'oye ba'irén
ti'anbi.

Yure umuguse yua Riusu maire téani ba umuguse
ti'anse'e ba'iji.

3 Ja'nca ti'anse'e ba'iguéna, yéquéna hua'nabi
Riusure yo'o concua ba'ijén, Riusuna ti'an ma'are
bainni gare huacha éfiofie beoye ba'ifiu cajén,
mésacuani Riusu bainreba ba'iye yurera choiyé.
Huacha éfioma'itoca, yequécuabi yéquénate gu'aye
caye gare porema'ifieé. 4 Gu'aye cacuata'an,
yéquénabi mésacuana ti'anjén, Riusure yo'o concua
ba'iye mésacuani €foreba éfojén, faca ba'icua
ba'iyé: Ai jéja yo'o yo'oye bacuata'an, Riusuni
yo0'o cofie gare jo'cama'ifié. Ai ba'iye ai yo'ojén,
yéquéna yo'oye porema'ifie téca Riusuni conjén,
hueséni si'aye'ru ba'ijén, Riusu yo'o conjén
ba'iyé. 5 Yequécuabi hui'ya huaijén, yéquénani
preso zeanjén, ai je'o éfajénna, Riusu cofiete
ai yéjén ba'iyé. Yéquéna aireba guajaye téca

yo'0 y0'0jén, na'ijaijén Matajeijén ba'ijén, aon
gu'ana ju'in hua'na'ru ba'iyé. ¢ Gu'a jucha yo'oye
beoye ba'ijén, Riusu ba'iyete qué'ré ta'yejeiye
ye'yején, yequécuani béinma'ifie cajén, bacuani
re'oye yo'o conjén, Riusu Espiritubi conguéna, si'a
bainni ai oire bani ai yéjén ba'iyé. 7 Bainni te'e
ruifie se'ga cajén, Riusu ta ye]elyereba ba'iyete
€fojén, yequéna re'oye yo'ojén ba'iyebi zupai
huatini te'e ]eana senjofie poreye. 8 Yequécuabi
YEquenate re' oye éfajénna, yequeeuabl yequenate ai
hui'ya jayayé. Yequécuabi yequenate al re'oye
cajénna, yequécuabi y€quénate ai gu'aye caye
quuecuab1 yéquénate cajén, ro coqueye se ga
yo'ojén ba'iyé cajénna, te'e ruifie yo'oye se ga ba'iyé
yéquéna. 9 Yequécuabi yéquénani éfiani, Ro gu'a bain
ba'ijénna, bacuare hueséyé mai cayé. Yequécuaca
yéquénani éfani, Te'e ruifie yo0'ojénna, Si'aruan
bainbibacuare masiyé cayé. Yequécuabi yéquénani
huani senjofie yécuata'an, yuta huajé hua'na ba'iyé
yéquéna. Yéquénabi ai jéja si'nsesi'cua ba'icuata'an,
huani senjosi'cua beoye ba'iyé yéquéna. 10 Ai
oijén sa'nticua ba'icuata'an, Cristoni caraye
beoye bojojén ba'lyé yéquéna. Bonse beocua se'ga
ba'icuata'an, Riusu caraye beoye insija'yete ai jai
jubé bainni ba giieseyé yéquéna. Gare bonse beo
hua'na ba'icuata'an, Riusu insiyete gare caraye
beoye coni bayé yéquéna.

11Yé'é bain sanhué, Corinto hué'e jobo ba'icua,
mésacuani coca cajén, gare yahueye beoye te'e
ruifie cani tonhué yéquéna. Meésacuani ai bo-
jOjén, mésacuani ai ta'yejeiye yéreba yéyé yéquéna.
12 Mésacuani ai yéreba yéye jo'cama'ifié yéquéna.

Mésacuaca yéquénani yéye jo'caye éfionié. 13 Yé'ébi
mésacuani yihuogué cagué, taita hua'gué bagué
zin hua'nani yihuoye'ru mésacuani yihuoyé yé'é.
Yéquénare'ga ai ba'iye ai bojojén, ai yéreba yéjén
ba'ijé'én.

Somos templo del Dios viviente

14 Mésacua yua Cristoni recoyo ro'taye gu'a
glecuani te'e zi'ifie beoye ba'ijé'én. Riusu re'o
bain te'e ruifie yo'ojén ba'icuabi gu'a bain na-
coni te'e bojoye gare porema'ifié. Riusu miafiete
ganicuabi zijei re'oto ganicua naconi te'e ganifie
gare porema'ifié. 15 Cristo'ga zupai huati naconi
gare te'e ro'taye beoye ba'iji. Tin ba'icua séani,
Cristonisi'arecoyoro'tacuabibaguéniro'taye gu'a
glecuanaconisa'fiefia te'e conni ba'iye gare beoyé.
16 Huacha riusu hua'ire Riusu hué'ena jo'catoca, ai
gu'aye ba'ire'abi. Riusu hué'ere cato, mai recoyore
ba'iji mai ta'yejeiye huajégué ba'i Riusu. Riusu
coca canijo'case'ere éfiato, Naca caji:

Yé'é ba'l hué'ere cato, yé'é bainreba recoyore
ba'ija'gué'é ye'e.

Bacua naconi te'e ganiguébi bacua Riusureba
ba'iguéna, bacua yua yé'é bainreba jubé
hue'eja'cua’é.

177Ja'nca séani, mai Ejaguébi éfiere'ga caji: Gu'a bain
ba'irute gare jo'cani, gare quéfiéni ba'ijé'én.

Bacua si'si ma'caréanre gare pa'roye beoye
ba'ijé'én.

Ja'nca ba'ijénna, mésacuani yé'é jobona coni bojoni,
mésacua taita ba'ija'gué'é yé'a.

18Ja'nca ba'iguébi yé'é émé zin hua'nare, yé'é romi
zin hua'nare mésacuare re’huani baja'gué'é
ye'e,
Ja'an cocare cani jo'cabi mai ta'yejeiyereba Ejagué
Riusu.
7

1Yureca, yé'é bain sanhué, Riusubi maini ja'nca
cani jo'caguéna, gu'a jucha beoye gare ba'ijén
bafiuni. Mai ga'nihué, mai yacahué, mai re-
coyo, si'aye gare ténosi'cua ba'ijén bafiuni. Riusu
ténoreba ténofiete senni achajén, Riusu yo'o guans-
eye se'gare te'e ruifie yo'ojén bafiuni.

La conversion de los corintios

2 Yureca, ¢mésacua guere yéquénani ai ba'iye ai
bojomajén, yéquénani ai yéreba yéjén ba'ima'ifie'ne?
Yéquéna huanabi mésacuani gare gu'aye
yo'omajén, gare si'si yo'omajén, gare coqueye
beoye baé'é. 3 Yé'ébi ja'an cocare mésacuani
cagué, mésacuani gu'aye caye ro'tama'iné. Ye'é
ja'anré case'e'ru guina'ru faca cayé: Mésacuani ai
yéreba yégu€, mésacua naconi jo'caye beoye si'arén
bojogué ba'iyé yé'é. 4Ja'nca bojogué, mésacuani
huaji yéye beoye si'a jéja coca caye poreyé yé'é.
Meésacua ba'iyete yequécuani bojogué caye poreyé
yé'é. Al sa'nti hua'gué ba'isi'québi ba'iguéna,
yureca Riusubi yé'éni oire bani congué, sa'ntiye
beoye ba'iguére yé'ére re'huabi. Al guajaye ai
yo'ogué ba'isi'quéta'an, yureca ai ba'iye mésacuare
ai bojoreba bojoyé yé'é.

5> Yéquéna hua'ma Macedonia hué'e jobona
saise'ere cato, ai guajasi hua'na ti'anjén, ai yo'oye
se'ga ba'ijén, béani huajéye gare poremajén baé'é.

Yequécuabi yé€'éni je'o bajén yéquénare huaiye
y€jénna, yequécuabi Cristoni jo'cani senjoﬁe
yé€jénna, ai yo'ohué yequena 6Ja'nca ai yo' 0]er1na
mai Ejagué Riusubi ai re' oye conbi. Si'a bain se'e
yo'oye porema'icuani ai cofie masiguébi yéquénani
congué, Titote yéquénana raobi. 7 Ja'nca raoguéna,
Titobi mésacua yé'ére cu'e €aye, mésacua oire baye,
yé'ére al yéreba yéye, ja'anre yé'éni quéaguéna,
yé'ébi gare se'e recoyo santiye beoye ba'iguébi
mésacuani quUé'ré ai ba'iye bojo recoyo re’huahué.

8 Yé'é yua mésacuani béin cocare toyani
saosi'québi ai sa'ntigué baé'é. Ja'nca ba'isi'québi
yureca sa'ntima'ifié yé'é. Meésacuabi yé'é béin
cocare €fani ro'tani, recoyo ai oijén, réfio fiésebé
se'ga sa'nti hua'na baé'é. 9Ja'nca ba'ijén, mésacua
gu'a jucha yo'ojén ba'ise'ere ro'tani, mai gu'ayete
jo'cani senjofiu cajén, Riusu cofiete senni achajén
0ijénna, yé€'ébi masini bojohué. Mésacua qué'ré
re'o recoyo re'huajénna, ai bojohué yé'é. 10 Bainbi
Riusu cofiete senni achajén, ai yo'ojén ai oitoca,
Riusubi bacua recoyote mame re'huani, bacuani
sa'ntiye beo hua'na ba'i gueseji. Bainbi Riusu
cofiete senmajén, ai yo'ojén ai oitoca, qué'ré
santi hua'na ruinjén, recoyo gu'ajeiyé. Ja'nca
gu'ajeijénna, Riusu bénni senjofie se'ga ba'ija'gué'bi
bacuare. 11 Mésacua ai sa'ntijén ba'ise'ere cato,
Riusubi conguéna, qué'ré ai ba'iye recoyo jéja ba
hua'na mésacua ruén'é. Mésacua gu'a jucha yo'ojén
ba'ise'ere ro'tajén, mai gu'ayete 0ijén, te'e jéana
jo'cani senjofiu cajén, Riusu cofiete aireba &jojén
baé'é mésacua. Riusuni gu'aye yo0'0jén, Pablore'ga
gu'aye yo'ojén baé'é yéquéna cajén, al oireba

0ijén, mésacua jubé ba'igué gu'aye yo'osi'quéni
si'nse coca cajén, gare jo'caye beoye re'oye yo'oye
se'gare ro'tajén baé'é meésacua. 12 Yureca, yé'ébi
meésacuani béin cocare ja'anré toyani saogue,
gu'aye yo'osi'quéni si'nseye ro'tamaé'é. Yequeé,
gu'aye yo'ose'ere ai santiye ai yo'osi'quéni cofie
ro'tamaé'é. Mésacuani ro'tahué yé'é. Riusubi yo'o
gleseguéna, Yéquénani se'e ai bojojén, yéquénani ai
yéreba yéja'bé cagué, mésacuani b€in cocare toyani
sachué yé'é. 13 Ja'nca toyani saogué, meésacua
recoyo bojoyete achani, yureca yéquéna'ga ai
ba'iye ai bojo recoyo re’huani, se'e sa'ntiye beoye
ba'iyé.

Mésacua bojojén ba'iyete Titoni quéani
achojénna, bagué'ga bojo recoyo re'huani,
yéquénani quéaguéna, yéquéna'ga qué'ré se'e ai
bojo recoyo re’huahué. 14 Qué'ré ja'anré mésacua
ba'iyete Titoni re'oye cahué yé'é. Janca caguéna,
Titobi mésacua ba'iruna ti'anni, mésacua re'oye
ba'iyete éfiani bojobi. Ja'nca séani, mésacua
ba'iyete Titoni gare huacha caye beoye baé'é
yé'é. Te'e ruifie caye se'ga baé'é yé'é. Mésacuani
coca cajén, Titoni coca cajén ba'ijénna, Riusubi
yé'é ja'an case'ere te'e ruin coca ba'i guesebi.
15 Titobi mésacua ba'iyete ro'tagué, mésacuani
al bojogué, mésacuani qué'ré ai ba'iye ai yéreba
yéji. Mésacuabi te'e ruifie yo'ojén, baguéni ai oire
bani conjénna, baguébi ja'anre ro'tani quéagué, ai
bojoji. 16 Bojoguéna, yé'é'ga mésacua te'e ruifiereba
yo'oyete ro'tani bojoyé.

8

Generosidad en las ofrendas

1Yureca, yé'é bain sanhué, Riusubi bagué bain-
reba Macedonia yija ba'l jub@anni ai ba'iye ai
conguéna, mésacuani quéaye yéyé yé'é. 2Bacuare ai
bonse caraguéna, bacua porema'ifie téca ai yo'ojén
ba'icuata'an, Riusuni ai ba'iye ai bojoreba bojojén,
Riusu bain bonse caracuani cofiu cajén, bacua
bonseréanre cuencuehué. 3 Ja'nca cuencueni,
bacua porese'e'ru insiye yéjén, qué'ré ai ba'iye
ai insijénna, y&'ébi €fani masihué. 4 YEéquénabi
bacua curire téaye yémajénna, bacuabi yéquénani
que'ré ai ba'iye ai senni achajén, Riusu bain-
reba bonse caracuana ro insini cofie yéyé cajén,
Syéquénaro'tama'ise'e'ru ai ba'iye ai curire béyoni
ro insihué. Ru'ru, Riusu baingué'é yé'é cajén,
Riusuna insini jo'cahué. Ja'nrébi, Riusu yéye'ru
yo 0]en yéquénana insini jo'cahué. 6 Janca in-
sini jo Ca]enna Titoni cahué yequena Meé'ébi én
yo0'0o Riusu yo'o conse'ere énjo'ona yo'o bi'rasi'québi
yureca Corinto bainna sani, giiina'ru Riusuni yo'o
congué ba'ijé'én cahué. 7 Ja'nca cajénna, bagué
yua mésacua jobona saiguéna, meésacuani flaca yi-
huogué cayé yé'é. Meésacuabi Cristoni si'a re-
coyo ro'tajén, bagué cocarebare ai re'oye masijén,
yequécuani ai re'oye quéani achojén, si'a jéja yo'o
conjén, yéquénani ai ba'iye ai yéreba yéjén, ja'an
ba'icua séani, mésacua yua Riusu bainreba bonse
caracuana ro insiyere'ga giina'ru ai ba'iye ai
bojojén, Riusubi conguéna, ja'an yo'ore yo'ojén
ba'ijé'én.

8 Ja'an yo'ore yo'oye meésacuani guansema'ifié
yé'é. Meésacuani yihuoye se'ga ba'iyé. Mésacuabi

cofie yetoca Riusu cofiete ro ta]en Macedonia bain
bojojén yo'ose’e’ru glina'ru yo'o conjén ba'ijé'én.
Riusu bainreba caracuani ai yéreba y€jén ba'itoca,
mésacua yo'oyete éfiani masiyé. 9 Mai Ejagué Je-
sucristo yo'o congué ba'ise'ere ro'tani ye'yejé'én.
Taita Riusu naconi ba'iguég, ai ba'iye caraye beoye
baguéta'an, mésacua ba'iyete ro'tani, mésacuani
oireba oigué, bonse beo hua'gué runji'i. Mésacuabi
glina'ru Taita Riusu naconi ba'ijén, yé'é caraye
beoye base'e'ru coni bajé'én cagué, ja'nca bonse
beo hua'gué runji'i bagué.

10 Yureca, én cocare mésacuani yihuogué cayé
yé'é. Mésacua yequé técahué yo'oye yése'e, mésacua
curi insiye ro'tase'ere cagué, ja'an yo'ore yurefia
yo'oni téjitoca, mésacuare re'oye ba'iji. 11 Mésacua
yo'o cofie yé€se'e'ru gilina'ru yo O]en mésacua bonse
bayete cuencueni, ja'anbi inni, Riusu bainreba
caracuana ro insini saojé'én cayé yé'é. 12 Riusubi
bagué bain bonse insiye yéyete éfiagué, ja'anre bo-
joji. Bacua insiye poreyete masigué, bacua insiye
porema'‘ifiete senma'iji Riusu.

13 Ja'nca séani, mésacua bonse carajeiye téca
insiye senma'ifié yé'é. Yequécuana insini jéhuani,
ja'nrébi meésacua carase'ebi ai yo'ojén ba'itoca,
gu'aji. 14 Mésacua yurefia ai bonsere bajén, bonse
caracuana insiye bayé. Jé'te yequéré meésacuabi
bonse caracua ba'ijénna, bacua'ga guina'ru
mésacuana ro insiye poreyé. Janca ba'iguéna,
Riusu bainrebabi sa'fiefia te'e yo'o conjén ba'iyé.
15 Riusu coca toyani jo'case'ere éfani ye'yejé'én:
“Riusu insini jo'case'e chiani bacuare cato, ai
ba'iye chiasi'cuabi huo'hueni té&jini, jEéhuaye beoye

batefia.  Choa ma'caré chiasi'cuabi yequécua
huo'huese'ere coni, gare caraye beoye batefia.”
Ja'nca toyani jo'case'e ba'iguéna, si'a Riusu bainbi
bacua bonsere sa'fiefia huo'hueni insiye bayé.

Titoy sus comparieros

16 Yureca, Riusubi Titore choini, mésacuana
saoguéna, ai bojoyé yé'é. Yé'é yua meésacuani ai
ba'iye ai oire bani conja'ma caguéna, Tito'ga yé'é
ro'taye'ru giina'ru mésacua ba'iyete ro'taguéna,
17y€quéna sense'e, mésacuani congué saijé'én cajén
senni acha]enna bagué yua jaé'é cani, bagué sani
cofie yése'e'ru mésacuana te'e jéana sani conji.

18 Ja'nca saiguéna, yequé Cristo baingué, Riusu
cocarebare quéani achoye ai re'oye masigue,
ja'anguéte Tito naconi mésacuana saoyé yéquéna.
Bagué yua Cristo bain jubéan ai jai jubéanna sani
quéani achoguéna, si'a bainbi achani, bagué
quéani achoye poreyete bojojén, 19 Yéquéna
naconi yo'o yo'ogué ganijé'én baguéni cahué.
Cajénna, yéquéna naconi ganiguébi Riusu bain
bonse caracuana insini conjé'én, si'acuani quéani
achogué, yéquénani re'oye congué ganiji bagué.
Riusu ta'yejeiyereba ba'iyete, yéquéna re'oye
yo'oye yéyete bainni masi guesefiu cajénna,
bagué yua yéquénani congué ganiji. 20 Congué
ganiguéna, yéquénabi ai ba'lye ai curire huéoni,
Riusu bainreba caracuana ro 1ns1]en yequécua
yéquéna yo'oyete gu'aye cama'ifie cajén, Riusu
ta'yejeiye balye éfofle se'gare ro ta]en yo 'oyé.
21Ja'nca yo'ojén, gare coqueye beoye re'oye se'gare
y0'0jén ba'iyé. Riusubi éfiato, bain'ga éfiato, re'oye
se'ga yo'oye ro'tayé yéquéna.

22 Yureca, ba bainre mésacuana saogué, yequé
Cristo bainguére'ga bacua naconi saoyé yeé'é.
Bagué yua ai te'e ruifie yo'oye masigué, mésacua
te'e ruifie yo'ojén ba'ise'ere éfani, mésacuani qué'ré
ai ba'iye mésacuani cofie yé&ji. 23 Tito ba'iyete
cato, yé'é gajeguéreba'bi. YE'é naconi recoyo
te'e zi'insi'québi yé'é yo'o cofie'ru mésacuani yo'o
congué saiji. Yequé Cristo bain mésacuani yo'o
conja'cuare cato, si'a Cristo bain jubéanbi bacuare
cuencueni saojénna, bacuabi Cristo ta'yejeiyereba
ba'iyete bainni masi guleseye y&jén, mésacuani yo'o
conjén saiyé. 24Ja'nca sani ti'anjénna, bacuani ai
bojoreba bojojén, mésacua jubéna coni, bacuani
recoyo te'e zi'injén ba'ijé'én. Yéquénabi mésacua
ja'nca yo'oja'yete Cristo bain jubéanni quéajénna,
bacua'ga mésacua bainni ai yéreba yéyete masiyeé.

9

La colecta para los hermanos

1Yure Riusu bain bonse caracuana curi insiyete
toyato, mésacuani ai re'oye yihuoni téjihué yé'e.
2Mésacua ja'an curire yuara huéoni téjini, te'e jéana
insiye poreyeé ro'tayé yé'é. Ja'nca ro'taguébi Cristo
bain Macedonia yijare ba'ijénna, bacuana sani
Naca quéahué: Acaya bainbi bacua insi curire
huéoni téjini, te'e técahué bani &joyé quéahué.
Janca quéaguéna, bacuabi cajén, Acaya bainbi
re'oye yo'ojénna, mai'ga bacua yo'ose'e'ru qué'ré
ai ba'lye Riusuni yo'o conjén, mai porese'eru
curire huéoni ro insifiu cahué. 3 Yureca, mésacua
case'e'ru glina'ru yo0'ojé'én cajén, Cristo bainre
mésacuana Saoye. Mésacua re'oye yo'ose'ere

quéasi'cuabi mésacua curi huéose'ere masifiu cajén,
Cristo bainni mésacuana saoni éfiafle guansehué.
Mésacua curi huéose'ere éfiama'itoca, ro guaja re'oye
quéagué ba'ire'ahué yé'é. 4 Yé'é'ga Macedonia
bain naconi yo'je sani, yequéré mésacua case'e'ru
curire huéoma'itoca, Macedonia bainbi mésacuare
gu'aye ro'tama'ifie. Yéquéna, mésacua, si'a jubébi
gue ro'taye beoye ro nécajén sa'fiefla éfajén
ba'ire'ahué. 5Ja'anre ro'tagué séani, Cristo bainre
mésacuanaru'rusaoyéyé'é. Jancasaogué, bacuani
cahué: Bacua curi insija'yete huéojénna, bacua
yé'éni case'eru huéoye conjén ba'ijé'én cahué
yé'é. Ja'mca cani, janrébi mésacuana yo'je sani
éfiato, mésacua curi insija'ye yua huéoni bani
éjoy€. Janca éjojén, ro yé'é guansese'e'ru huéoni
bama'ifie cagué, mésacua bojojén, caracuani cofie
se'garo'tajén curire huéojé'én cayé yé'é.

6 Yureca, mésacuabi ja'an curire huéoni insiye
ro'tajén, €én cocare ro'tani ye'yejé'én: Zio yo'oguébi
ali aonra'caréanre tanma'itoca, ai aonre téaye
porema'iji. Ai ba'lye ai aonra'caréanre tantoca,
ai ba'iye ai aonre téani baja'gué'bi. 7Ja'an cocare
achani, mésacua curi huéoni insija'yete ro'tajé'én.
Si'a bain bacua curi insiye ro'tase'e'ru giina'ru
yo'oye bayé. Yequécuabi ai jéja guansejénna, curi
insiye ta'yejeiye yéma'itoca, Riusubi bojoma'iji.
Bainbi yé'é curire bojogué insiza cajén y0'0jénna,
Riusubi éfani, bacuani ai bojoji. 8 Ja'nca bojojén
insijénna, Riusubi mésacuani qué'ré se'e ai conreba
cofie masiji. Ja'nca conguébi si'aye qué'ré ai
ba'iye mésacuana go'yaguéna, meésacuabi bonsere
bani jéhuajén, si'a Riusure re'o yo'o concuana ai
ba'iye ro insiye poreyé. 9 Mésacuabi ja'nca yo'ojén

ba'itoca, fiaca toyani jo'case’e'ru ba'iyé mésacua:
Bonse beo huanana jo'caye beoye ai ba'iye ai
bonsere ro insigué ganitoca, mésacua re'oye
yo'0jén conse'ere gare huané yeye beoye
ba'iji Riusu.
10 Riusubi ja'nca cani jo'cagué, yua aon
tanra'caréanre zio yo'ocuana insiye masigue,
bain aon aifiete caraye beoye jo'caye masigue,
ja'anguébi qué'ré ai ta'yejeiye meésacuana
insiguéna, mésacua ta'yejeiye bajén, qué'ré se'e
bonse caracuana ai ta'yejeiye ro huo'hueni
insijén, Riusuni re'oye yo'o cofie poreyé. 11Janca
jo'caye beoye ai ta'yejeiye ro huo'hueni insijénna,
Riusubi qué'ré ai ta'yejeiye ba &jacuare mésacuare
re'huaji. Janca re’huaguéna, yéquénabi Riusu oire
bani conse'ere ro'tajén, mésacua ta'yejeiye bojojén
huo'hueni insiyete éfiajén, Riusuni qué'ré ai ba'iye
ai bojojén, surupa cajén ba'iyé. 12 Mésacua yua
Riusu bain bonse caracuana ro insini contoca,
bacuabi bacua bonse carase'ere se'e bajénna, ai jai
jubé Riusu bainbi Riusuni ai ba'iye ai ta'yejeiye
bojojén, jo'caye beoye Riusuni surupa cajén
ba'iyé. 13 Mésacuabi mésacua yo'oja'ye case'e'ru
al re'oye yo'0jén, mésacua curire huéoni, Riusu
bain bonse caracuana ro insitoca, Riusu bainbi
éfani, Cristo cocarebare ai re'oye achani yo'oyé
bacua cajén, mésacua ai curire ta'yejeiye huéojén,
bacuana ai bojojén ro insijénna, bacuabi ja'anre
ro'tajén, Riusuni ai ta'yejeiye ai bojoye cajén
baiye. 14 ]anca ba'icuabi mésacuani bojojén,
mésacuare cu'e €aye ba'ljén, meésacua ba'lyete
Riusuni ujajén ba'iyé.  Riusubi mésacuani ai
ta'yejeiyereba conguéna, mésacuani janca bojojén

ba'iyé. 15 Yureca, Riusubi bagué Zin gafaguéte
cuencueni maina ro insigué raoguéna, Riusuni ai
ba'iye ai bojojén surupa cajén bafiuni.

10

La autoridad de Pablo como ap0stol

1Yureca, yé'é, Pablo hue'eguébi, mésacuani béifie
beoye ba'igué, meésacuani conza cagué, Cristo
yihuoye'ru mésacuani coca yihuoreba yihuoyé.
Yequécua meésacua ba'iru ba'icuabi yé'ére coca
cajén, “Hua]1 yégué séani, mai naconi ba'iguébi
maini si'a jéja coca ylhuomalte bagué. Bague
uti toyani raogué ba'iréan se'ga maini si'a jéja
coca ylhuogue toya te.” ]a an cocare cajénna,
2 mésacuani si'a jéja te'e ruifie cayé yé'é: Yé'ébi
meésacua jubéna ti'anguéna, ja'an coca caye'ru
yé'ére gare caye beoye ba'ijé'én. Catoca, yé'é
si'a jéja coca yihuoye poreguéte mésacuani éfiofié
yé'é. Meésacua jubé ba'icuabi yé'ére cajén, “Ro
éja beoye ba'iguébi ro €n yija bain caye'ru ca'te”
cajénna, 3 meésacuani si'a jéja flaca sehuoyé yé'é:
“Yéquénabi én yija bain naconi ba'icuata'an, ro
én yija bain ro'tani sehuoye'ru yéquénare je'o
bacuani sehuoma'ifié. 4 Ro én yija bainbiro bacua
ba'iye se'gare ro'tajén, je'o bacuani sehuojén,
ro bacua poreye'ru guerra huani jéhuajén ba'iyé.
Yéquénabi ja'nca sehuomajén, Riusu ta'yejeiyereba
poreyete éjojén Riusubi conguéna bain ai ba'iye
masiye ro'taye gu'aye ro'tayete éfioni fiu'fiojeifié.
5> Riusuni u]a]en Riusu masiyete senjén, Riusu
ba'iyete ro'taye gu'a giiecuani ta'yejeiye beoye
ba'i guesején, Cristo ta'yejeiyereba ba'iyete masi

glesején, Cristoni si'a recoyo ro'tajé'én cayé
yéquéna. 6 Mésacuabi Cristoni si'a recoyo ro'tani,
jaé'é cajén ba'ijénna, mésacua jubé ba'icua Cristoni
te'e ruifie achaye gu'a guecuani saoni senjofie
ro'taye yée'e.

7 Yéquénate gu'aye cacua ba'iyete re'oye
ro'tani, re'oye masijé'én. Bacuabi cajén, Cristo
éja bain re’huani raosi'cua’@ yéquéna cajénna,
yé'é yua bacuani fiaca yihuogué cayé: Meésacua
yua Cristo €ja bain re’huasi'cua ba'iyé cajénna,
yéquénabi guma ru Cristo &ja bain re'huasi'cua
ba'iyé cayé yé'é. &Ja'an ba'iyete ai cato'ga, mai
EjagUEbl yé'ére re’huani raoguéna, yé'é caye'ru
glina'ru yo'oye poreyé. Riusure yo'o congué
re’huasi'québi mésacuare ta'yejeiye jéja recoyo
bacuare re’huaye coiié ye'e. Meésacuare ta'yejeiye
beocuare re’huama'ifié yé'é. Ja'nca re'huagué,
yequécuabi yé'ére gu'aye cajénna, gare huaji
yéye beoye ba'ija'gué'é yé'e. 9 Meésacuani si'a
jéja coca toyani saoguéta'an, meésacua ba'iru
ba'icua caye'ru mésacuani quécoye ro'tama'ifié
yé'é. 10 Bacuabi yé'ére faca cajén ba'iyé: “Pablobi
utire toyani raogué, si'a jéja coca ai béifie cagué
toyaji. Ja'nca toyaguéta'an, mai naconi ba'igué, ro
ta'yejeiye beoye ba'igué, yihuo coca te'e ruifie caye
porema'i'te bagué” yé'ére cajén ba'iyé. 11 Ja'nca
cacuani faca cayé yé'é: Yéquénabi mésacua jubéna
ti'anni cocare cato, yéquéna utire toyani saoye'ru
glina'ru yo'ojén ba'iyé yéquéna.

12 Mésacua jubé ba'icua ro coquecuabi ja'ancua
ba'iyete re'oye cajén, Ja'ancua ba'lye'ru qué'ré
re'oye ba'iyé mai cajén, ro huesé huamna cajén

ba'iyé. Yéquénabi ja'nca caye'ru gare caye
beoye ba'ijén, 13 Riusu yo'o guanseni conguéna,
ja'an yo'o re'oye yo'ose'e se'gare re'oye cajén
ba'iyé yéquéna. Riusubi bagué yo'ore guanseni
conguéna, yéquénabi mésacuana sani, Riusu bainre
mésacuare re'huaye conjén, ja'an yo'o yo'ose'ere
re'oye cajén ba'iyé yéquéna. 14 Mésacua jubére
ba'ijén ja'an yo'ore yo'ojén, Riusu yo'o guanseni
jo'case'e se'gare yo'ohué. Yequécua Riusu yo'o
yo'oye concuare etoni saomaeé'é. Yéquénabi
mésacuana ti'anni, yequécua Riusure yo'o concua
beojénna, Cristo cocarebare mésacuani quéani
achohué. 15 Yequécuabi ba'itoca, bacuare gare
etoni saomajén ba'iyé. Yéquéna se'gabi ja'an
yo'o yo'ohué camajén ba'iyé. Yéquéna se'gabi
mésacua naconi ba'ijén, Cristo cocarebare quéani
achojénna, mésacuabi Cristoni si'a recoyo ro'tahué.
Janca ro'tajénna, mésacua qué'ré ta'yejeiye jéja
recoyo re'huaja'yete conjén éjoyé. Mésacua yua
ta'yejeiye jéja recoyo re‘'oye re’huani, janrebi
yéquénani qué'ré re' oye conjénna, 16 yeque bain
joboanna sani giiina'ru queam achoni conja'cua'é.
Yequécua Riusure yo'o yo'oye concua ba'itoca,
bacua yo'o yo'ose'ere éfiani, Yéquéna se'gabi ja'an
yo'ore yo'ohué, gare camajén ba'iyé. 17 Bainbi
bacua yo'o yo'ose'ere re'oye caye yétoca, Riusu
coca toyani jo'case'e'ru giiina'ru cajén, mai Ejagué
Riusu ta'yejeiye yo'ose'e'é cajé'én. 18 Ja'nca séani,
bainbi ja'ansi'cua yo'o yo'ose'ere re'oye cajénna,
Riusubi bacua ba'iyete re'oye éfama'iji. Riusubi
bagué bain ba'iyete re'oye éfiaguéna, ja'ancua
se'gabire'oye yo'o yo'ocua ba'iyé.

11

Pabloy los falsos apOstoles

1 Mésacua jubé ba'icuabi yé'ére cajén, Ro huesé
€aye se'ga coca yihuo'te bagué cajén, ja'nca yé'ére
cacuata'an, ye'ebi coca yihuoguéna, meésacua giieye
beoye achajé'én. 2 Mésacua huacha riusure recoyo
ro'tama'ifie cagué, Riusu oire baye'ru mésacuani ai
oire bayé yé'é. Yé'é yua Cristo bainre mésacuare
re'’huaye congué, mésacuare Cristoni te'e zi'inhué.
3 Ja'nca zi'inguéta'an, yureca mésacua ba'iyete ai
oigué, huacha riusu hua'ire recoyo ro'tama'ifie
cagué, mésacuani yureca coca yihuoyé yé'é. Ira
baingo ba'isi'‘co Eva hue'egobi afia re'o coca
case'ebi coque gliesegona, yequéré mésacuabi
coquején cacuani achani, guma ru yo'oni, Cristoni
te'e ruifie recoyo ro'taye jo'cama'ifie. 4 Yéquénabi
mésacuani Cristo cocarebare quéani achojén,
Jesucristo ba'iyete mésacuani masi glesejénna,
mésacuabi Cristoni si'a recoyo ro'tani, Riusu
Espiritute coni bahué. Jamca yo'ocuata'an,
yequécuabi yéquéna ye'yose'e'ru tin ye'yojén, Riusu
yo'o yo'oye ta'yejeiye concua ba'iye ro coquején
éfiojén, coqueye se'ga cajénna, mésacuabi te'e jéana
achani bojojén, yéquéna quéani achose'ere ro'taye
jo'cahué. >]Ja'an ro coqueye ye'yocuabi mésacua
jobona ti'anni, Riusu yo'o ta'yejequénabi mésacuani
Cristo cocarebare quéani achojén, Jesucristo
ba'iyete mésacuani masi giesejénna, mésacuabi
Cristoni si'a recoyo ro'tani, Riusu Espiritute coni
bahué. Ja'nca yo'ocuata'an, yequécuabi yéquéna
ye'yose'eru tin ye'yojén, Riuiye conjén ba'iye
ro coquején cajén, yé'é ba'iyete gu'aye cajénna,

bacua ba'iyeru qué'ré ta'yejeiye Riusuni yo'o
congué ba'iyé yé'é. ¢ Bacuabi yé'ére cajén, Coca
quéani achoye porema'iguébi gu'aye achoye ca'te
cajénna, bacua yequéré te'e ruifie cay€é. Te'e ruifie
cato'ga, yé'é yua Cristo ba'iyete ai masigué€, bacua
masiye'ru qué'ré ai ba'iye masigué, mésacuani te'e
ruifie ye'yojén, si'a Cristo cocarebare mésacuani ai
re'oye masi glesehye'yose'e'ru tin ye'yojén, Riuué
ye'e.

7 Ja'nca masi gueseguébi Riusu cocarebare
mésacuani quéani achogué, mésacuani curi ro'iye
senma'igué, ro bonse beo hua'gué'ru éhoguéna,
mésacua yua yé'ére gu'aye yo'ogué ba'iye ro'taye?
8 Banhué. Meésacuani re'oye yo'o conza cagué,
Cristo bain yequé jubéan ba'icua, bacua curire
coni, mésacua naconi baé'é yé'é. 9Ja'nrébi yo'je,
meésacua naconi ba'igué, bonse carajeiguéna,
mésacuani curire gare senmaé'é. Senma'iguéna,
Cristo bain Macedoniabi raisi'cuabi yé'é caragué
ba'ise'ere éfani, yé'éna ro insini conhué. Riusubi
ja'nca yé'ére conguéna, mésacuani curi sefie
gare ro'taye beoye ba'iyé yé'é. 10 Mésacuani te'e
ruifiereba coca cagué ba'iyé yé'é. Jesucristo
cocarebare quéani achogué, yé'ére achacuani
curi ro'iye gare sefie beoye ba'iyé ye'e caye.
Janca cagué, si'a Acaya yijare ganigué caguena
yequécuabi yé'ére enseye gare porema'ifié.
11 Mésacuani yure caye'ru caguéna, ¢Mésacuabi
yequéreé yé'ére ro'tajén, Maire gare yéma'iji bagué
cajén ba'ima'ifie? Bafié. Meésacuani ai ba'iye ai
yéreba yéguéna, Riusubi masiji.

12 Yureca, yé'é yure yo'ogué ba'iye'ru gare
jo'caye beoye yo'ogué ba'ijja'gué'é yé'é. Ja'nca

ba'iguéna, ba bain, Riusure yo'o concua ba'iye
ro coquején éfocuabi mésacuana ti'anni, yé'é curi
coye'ru guina'ru cojén Riusu yo'ore yo'oyé cajén,
ja'an caye gare porema'ifié. 13 Bacuabi mésacuana
ti'anni, Riusubi yéquénate cuencueni raobi cajén,
ro coquején, ro bacua yéye'ru yo'o yo'ojén, Cri-
store yo'o concua ba'iye'ru ro coquején €fofé.
14Zupai huati yo'oye'ru yo'oye masiyé bacua. Zijei
re'oto ba'iguébi Riusu bainna ti'anni, mia re'otona
masiye ganigué ba'iye'ru éfioni, Riusu bainre co-
queye masiji. 15 Ja'nca masiguéna, zupaire con-
cua'ga Riusu bain re'oye yo'ocua ba'iye'ru éfiojén,
maina ti'afié. Ja'nca ti'anjénna, bacua yo'oye
masiyete gue ro'taye beoye éhama'ijé'én. Riusu
bénni senjojei umuguse ti'anguéna, Riusubi bacua
ro éméje'en ba'iyete éfiama'iji. Bacua yo'o yo'ose'e
se'gare €fani, bacua bénni senjoja'fiete bacuana
jo'caji.

Sufrimientos de Pablo como ap0stol

16 Yureca mésacuani se'e coca yihuogué cayé
yé'é. Yequécuabi yé'é ba'iyete cajén, Ro huesé
éaye se'ga coca yihuo'te bagué, cajénna, mésacua
yua bacua ro'taye'ru ro'tama'ijé'én. Meésacuabi
bacua ro'taye'ru ro'taye yécuata'an, yé'é coca yi-
huoyete achajé'én. Yeé'é ba'iyete choa ma'caré
cani achoye yéyé yé'é. 17 Ja'nca cani achoguébi
ro bain re'oye cayete &oma'ifié yé'é. Mai Ejagué
Riusubi ro bain re'oye cayete éjoma'iguéna, yé'é'ga
ja'nca éjoma'iné yé'é. Ja'nca séani, yé'é yua ro
huesé €aye se'ga coca yihuoye éfoto'ga, yé'é co-
care achajé'én. 18 Ba bain hua'na mésacuana co-
quején ti'ansi'cuabi ro bacua gu'a éayete ro'tajén,

bacua ba'iyete re'oye cani achoyé. Ja'nca cani
achojénna, yé'é yua yé'é bha'lyete re'oye cani
achogué, Riusu ta'yejeiye ba'lye se'gare ro'tayé
yé'é. Meésacuabi ja'anre re'oye masiyé. 19 Ba co-
quecuabi bacua re'oye ba'iyete cajén, ro huesé
éaye se'ga cani achojénna, mésacuabi Bacua cocare
te'e ruifie ye'yefiu cajén, bacua cocare bojojén
achayé. Ja'nca achacuabi yé'é coca yihuoyere'ga
achajé'én. 20 Bacuabi re'o coca cani achojénna,
mésacuabi achani, Cristo ba'iyete jo'cani, zupai
huati zemosi'cua te'e jéana ruifié. Bacuabi re'o
coca cani achoni, janrébi mésacua curire téani
bayé. Mésacuare'ga téani bani, bacua gu'a con-
cuare mésacuare re'huayé. Riusu coca quéani
acho éjacua ba'iyé yéquéna cajén, mésacuani huaijén
si'nseyé. Ja'nca gu'aye yo0'ojénna, mésacuabi gare
énsemajén, bacuare gare gu'aye caye beoye ba'iyé.
21 Mésacua coquején ye'yocuabi aire'oye guanseye
masiyé, cayé mésacua. Ja'nca cacuata'an, yé'éca
bacua guanseye Tu guanseye porema ifié. Bacua
yo'oye'ru yo'oye ti'anma'ifié ye'e, caye bacua.
Ja'nca cacuata'an, bacua ba'iye'ru qué'ré re'o
éjagué ba'lyé yé'é. Yeé'ébi, Ja'ansi'cua ba'iyete
caye'ru catoca, faca cani achoye poreyé yé'é.
22 Bacuabi ja'ansi'cua ba'iyete cajén, Yé'é yua
hebreo baingué séani, Riusu baingué'é yé'e.
Yua Israel baingué séani, Riusu te'e baingué'é.
Yé'é yua Taita Abraham baingué séani, Riusu
te'e bainguéreba'é yé'é, ja'anre cajénna, yé'é'ga
glina'ru ba'igué, Riusu te'e bainguéreba ba'igué'é.
23 Bacua'ga cajén, Yé'é yua Cristore yo'o congué'é
cajénna, yé'ébi Cristoni qué'ré re'oye congué ba'iyé
yé'é. Ja'nca ba'iguébi yé'é ba'iyete cani achoguéna,

bacuabi achani, yequéré yé'ére cajén, Ro glebe
coca ca'te bagué cajén ba'ima'ifie. Ja'nca cajén
ba'icuata'an, yé'é qué'ré jéja recoyo re’huani, fiaca
cani achoyé yé'é: Bacua yo'o cofie'ru qué'ré ai
guajaye téca ai yo'o congué ba'iyé yé'é. Janca yo'o
congué ba'iguéna, yé'é je'o bacuabi yé'éni ai ba'iye
preso zeanjén, yé'éni técabébi al ba'iye huaijénna,
junni huesé éaye baji'i yé'ére. 24 Judio €ja bain'ga
yé'ére cinco viaje zeanni, ga'ni za'zabobi treinta
y nueve huaise'ebi yé'ére si'nsehué. 25 Romano
éja bain'ga samute viaje yé'ére zeanni, bacua
huaifioabi yé'ére huaé'é. Yequécua'ga te'e viaje
gatabi yé'éni senjojén huaé'é. Samute viaje jai
ziaya yogubi saigué€, yogubi rucaguéna, ai yo'ohué
yé'é. Jai ziayate na'ijjani fatajani huahuaguéna,
ruca éaye baji'i yé'ére. 26 Cristobi yo'ore caguéna,
si'a re'otofiana ai ba'iye ganiguébi ai huaji yégué
saé'éyé'é, Ziayafabico'jeguéna, tonnirucare'ahué
yé'é. Jiancua'ga yé'ére zeanre'ahué. Yé'é bain jubé
ba'icua judio bain cacua, ja'ancua'ga yé'éni ai
je'o bani, yé'éni ai gu'aye yo'ohué. Yé'é yua hué'e
joboriabi ganiguéna, baru bainbi yé'éni je'o bahué.
Bain beo re'otofiabi ganiguéna, airu hua'i hua'nabi
yé'ére zeanni ainre'ahué. Jai ziayabi ganiguéna,
yé'é ai huaji yégué baé'é. 27 Ja'nca ba'igué baji'i
yé'ére. Cristo yo'ore yo'ogué, ai guajaye téca ai
yo'ohué. Ja'an yo'ore yo'ogué na'ijani fatajaigué, ai
baé'é. Aon gu'ana ju'ingué, oco éana ju'ingué, cafia
caraguébi séséna ju'ingué, aon aifie jo'cani Riusuni
ujagué ai baé'é yé'é.

28 Ja'nca ai yo'oguébi qué'ré se'e ai yo'ogué
baé'é yé'é. Ja'nca ba'iguéna, Cristo bain jubéan'ga
yé'é coflete &jojén, si'a umugusefia yé'é cuirayete

ai senni achajénna, al yo'ogué, bacuani cofie
bayé yé'é. 29 Cristo bainbi recoyo jéja beojén
gu'a juchana to'injénna, yé'é'ga bacua jéja beoyete
ro'tagué, bacua ba'iyete ai oiyé yé'é. Gu'a jucha
yo'ocuabi coquejénna, Cristo bain gu'a juchana
to'injénna, yé'ébi bacuani ai oire bagué, bacua
gu'a juchare qué'fieni senjoja'ma cagué, bacua
ba'iyete ai oiyé yé'é€. 30 Yureca, ja'an coque-
cuabi mésacua jubéna ti'anni, bacua ba'iyete re'o
coca cani achojénna, yé'éca yé'é ba'iyete cani
achoto, yé'é ai yo'ogué ba'igué, yé'é porema'igué
ba'iguéna, Riusubi yé'ére congué baji'i. Ja'an
se'gare cani achoyé yé'é. 31Ja'nca cani achoguébi
gare coqueye beoye ba'iyé. Mai Ejagué Riusu,
mai Ejagué Jesucristo Taita ba'iguébi yé'é ba'iyete
éfiani, yé'é te'e ruifie cayete masiji. 32 Yé'é'ga
Damasco hué'e jobore ba'isirén ai yo'ohué. Ba
bain &jagué, Rey Aretas hue'eguébi ba hué'e jobo
éjaguéni guanseguéna, soldado huamnabi yé'éni
preso zeafie ro'tajén, ba tu'ahué anto sa'rofiare
éfajén, yé'ére &johué. 33Ja'nca &jocuata'an, yé'é gaje-
cuabi yé'ére jai jé'ena ayani, tu'ahué gojebi etoni,
hue'se cancona gachohué. Gachojénna, yé'éni
preso zearie poremae'e.

12

Visiones y revelaciones
1Yé'é ba'iyete janca cani achogué, yequécuabi
yé'ére re'oye ro'tama‘icuata'an, se'e yeque cocare
mésacuani cani achoyé yé'é. Mai Ejaguébi yé'éni
guénamé toya éflogué ba'ise'ere quéayé. 23 Ja'an
toya éfosirénbi cuencueto, catorce técahuéan baé'é.

Yé'é yua Cristoni te'e zi'inni ba'iguéna, Riusu
Espiritubi yé'ére te'e jéana guénamé re'otona sani
éfiobi. YE'é recoyo se'gabi sani éfiato, hueséyé
yé'é. Yé'é gamnihuére'ga sani éfato, hueséyé yé'e.
Riusubi masiji. Efie se'gare te'e ruifie ma31ye
yé'é. Riusu ba'i joborebana ti'anni baé'é yé'é.
Ai re'orureba ba'iguébi baji'i. 4 Ja'nca ti'anni
ba'iguéna, Riusubi bagué ta'yejeiye ba'iyete yahue
quéani achoguéna, achahué yé'é. Janca ach-
agué, uéan baé'é. Yeé'é yua Cristoni te'e zi'inni
ba'iguéna, Riubainni quéaye gare porema'ifié yé'e.
5 Riusu toyare janca éfagué, Riusu yahue co-
care janca achagué ba'iguéna, mésacuabi yé'é
ba'iyete ai re'oye cajén bojojén ba'iye poreyé.
Yé'éca Riusu ta'yejeiyereba yo'ogué ba'ise'e se'gare
cani achogué, ro yé'é re'oye ba'iyete gare cani
achoma'igué'é yé'é. Yé'é ba'iyete cani achoto, yé'é
jéjabeoye ba'iye se'gare cani achoyé yé'é. 6 Yureca
yé'ébi ba coquecua, bacua ba'iye cani achoye'ru
yoni te'e zi'inni ba'iguéna, Riué'é ba'iyete cani
achoto'ga, bacuabi yé'ére cajén, Ro giiebe coca
se'gare ca'te cajén, ai huacha cayé. Te'e ruifiereba
caye se'ga baiyé yé'e. Janca ba'iguéta an, yé e
ba'iyete se'e cani achoma'ifié ye'é¢. Bainbi ye'ére
éMajén, Al ta'yejeiye &jagué ba'iji camajén ba'ija’bé
cagué, yé'é te'e ruifie ganifie, yé'é te'e ruifie coca
quéani achoye, ja'an se'gare ro'tajén ba'ija’bé cayé.

7 Ja'nrébi, Riusubi yé'é ba'iyete éfani, Yequéré
bagué guénamé toya éfase'ebi bagué se'gare'ru
ai huanoma'igué cagué, zupai huatibi yé'é
ga'nihuéte ja'si yo'oguéna, Riusubi énsemaji'i.
Ja'nca ja'si yo'oguéna, gare cuaoma'iji. 8 Ja'nca

cuaoma'iguéna, samute viaje Riusuni senni
achagué, ba ja'si yo'oyete cuaojé'én cagué sen'é.
9 Senguéna, yé'éni cagué sehuobi Riusu: “Bafié.
Yé'é Espiritu cofie se'ga ba'iji mé'ére. Bainbi
y€'éni cajén, Gare jéja beoyé ye€'é cajénna, ye'é
ta'yejeiyereba yo' 'oye poreyete masi guesegue jéja
beo hua'nani re'oye cofié yé'é” ye éni sehuoni
jo'cabi Riusu. Ja'nca sehuoni jo'caguéna, yé'é
jéja beoyete qué'ré se'e cani achogué, bojoyé
yé'é. Janca caguéna, Cristobi yé'éni caraye
beoye ta'yejeiye yo'o gieseji. 10Ja'nca séani, yé'é
hua'guébi ro jéja beogué bha'itoca, ai bojoyé yé'é.
Yequécuabi yé'é, Cristore yo'o conguéte éfiajén,
yé'ére jayajén, je'o bajénna, qué'ré bojo recoyo
re'huagué ba'iyé. Yé'é guajaye téca ai jéja yo'ogue,
gare porema'ifie téca Cristoni congué bojoyé€ yé'e.
Ro jéja beo hua'gué ba'itoca, Cristobi yé'éni jéja ba
gleseji.

Preocupacion de Pablo por la iglesia de Corinto

11 Yureca, yé'ébi ja'an cocare cani achoguéna,
yequécuabi yé'ére cajén, Ro guebe coca se'gare
ca'te caye poreyé. Meésacuabi yé'é ba'iyete re'oye
cama'ijénna, ja'an cocare cani achoye bahué
yé'é.  Meésacuabi yé'é ba'iyete re'oye casi'cua
ba'itoca, ja'an cocare cani achoye banre'ahué
yé'é. Janca sama'ijénna, ba coquecuabi mésacuana
ti'anni, bacua ba'iyete re'oye cani achojén, Cristo
bain cuencuesi'cua'é yéquéna. Baguére qué'ré
ta'yejeiye concua'é cajénna, yé'é yua ro jéja beo
hua'gué ba'iguéta'an, ba coquecua yo'o cofie'ru
qué'ré ta'yejeiye Cristoni congué'é yé'é. 12 Ye'e
yua meésacua naconi ba'igué, mésacuani jo'caye

beoye yo'o conguéna, Riusubi bagué ta'yejeiye
yo'ore yo'oni éfiogué, yé'éni ta'yejeiye yo'ore yo'o
gleseni, yé'é yua Riusure yo'o congué ba'iyete
meésacuani masi glesebi. 13 Riusubi yé'ére ja'nca
congué, si'a Cristo bain jubéan cofie'ru mésacuani
qué'ré ai re'oye congué baji'i.  Efie se'gare
mésacuani re'oye yo'o giiesemaé'é yé'é. Yé'é bonse
carase'ere mésacuani ro'i gﬁesemaé é. Jamnca ro'i
guesema isi queb1 mésacuani gu aye yo'otoca, yé'é
gu'aye yo'ose’ere se'e ro'tama‘ijé'én.

14Yureca mésacuani éfiagué sai bi'ragué, samute
éfagué saiye ba'iyé. Mésacuana sani ti'anni, yé'é
carayete ro'iye mésacuani gare senma'iiié ye'e.
Meésacua bonsere cu'ema'ifié. Mésacua yua Cristoni
si'arecoyo ro'tani bojoye, ja'an se'gare cu'eyé yé'é.
Yé'é yua mésacua taita'ru ba'iguébi yé'é mamacua
bonsere ro téani baye beoye ba'igué'é yé'é. Zin
hua'nabi bacua taita sanhuéni cuirani iroma'ifié.
Taita sanhuébi bacua zin hua'nani cuirani iroye
bayé 15]Ja'nca s€ani, mésacuani Cristona recoyo te'e
zi'in gueseye ro tague yé'é baye si'ayete ro'igué,
yé'é poreye'ru si'a jéja yo'o yo'ogu€, meésacuani
cuirani conni bojoza cague baiye yé'e. Jamca
ba'iguébi mésacuani qué'ré recoyo ai yéreba yéto'ga,
mésacuabi y€'éni ta'yejeiye yéma'ifié.

16 Yé'é carayete ro'iye meésacuani gare
senma'iguéna, ¢mésacuabi yequéré yé'é ba'iyete
ro'tajén, Coque huati séani, mai bayete yahuera'ré
ro coquegué téabi'te cama'ifie? 17 Gare banhué.
Yé'é gaje bain mésacuana saosi'cuabi mésacua
bayete gare téamaé'é. Ja'anre yé'éna gare
raomaeé'é., 18 Y&'é gaje baingué Titoni guanseni
mésacuana saogué, yequé yé'é bainguéte bagué

naconi saohué. Saoguéna, bacuabi mésacuana
ti'anni, mésacua bayete gare téaye beoye baé'é.
Tito yua yé'é naconi recoyo te'e zi'insi'québi yé'é
y0'0 cofie'ru mésacuani gllina'ru yo'o congué baji'i.

19 Yureca mésacuabi yé'é toyani saosi cocare
éﬁajén yéquéna ba'iyete ro'tajén, ¢Gu'aye
yo'osi'cuabi bacua bha' 1yete cani achojén, maini
ro re'o cocare cayé cama'ifie mésacua? Banhué.
Riusubi achaguéna, yéquénabi mésacuani cofie
se'ga ro'tajén, yure toyasi cocare mésacuana
saoyé. Yé'é bain sanhué ai yési'cua, mésacua
recoyo jéja baye se'gare ro'tajén, mésacuani yure
yihuojén coca toyani saoyé yéquéna. 20 Ja'nca
toyani saoguéta'an, yequéré mésacuana sani €éfato,

mésacuabi gu'aye yo'ojén ba'ima'ifie. Ja'nca
ba'itoca, yé'ébi meésacuani ai béifie €éNaguéna,
¢mésacuabi bojoma'ifie? ¢Yequéré meésacuabi

saTiefia b@injén cajén ba'ima'ifie? ¢Sa'fiefia coca
cu'ején ba'ima'ifie? ¢Meésacua ba'iye se'gareru
huanoma'igué?  ;Sa'fiefla ro yi'o coca cajén
ba'ima'ifie? ¢Sa'fiefia gu'a coca cajén ba'ima'ifie?
¢Ro mésacua ba'lye se'gare re'oye cani achojén
ba'ima'ifie? ¢Yequéré meésacua jubé yua safiefia
hua]en gu'ajeijén ba'ima'ifie? 21 Y&'€ yua mésacuana
se'e sani €flagué, yequéré mesacuabi yé'é re‘oye
ro'tase'eru te'e ruifie yo'oma'ijénna, mésacua
ba'iyete sa'ntigué ruingué, mésacua jubé ba'icua
jobo ba'icuabi gu'a jucha yo'ojénna, ¢mésacuare
ai ba'iye ai oigué ba'ima'ifie yé'é? Ja'nca séani,
mésacua ai ba'irén cue'yoni, sa'fiefia ro a'ta yo'ojén,
sa'fiefla ro yahue bajén, si'si yo'ojén ba'itoca, te'e
jéana mésacua gu'a juchare gare jo'cani gare se'e
yo'omajén, Cristo ba'iyete cu'ején ba'ijé'én.

13

Advertenciasy saludos finales

1Yureca, mésacuani éfiagué sai bi'ragué, samute
éfagué saiye ba'iyé yé'é. Ja'nca ba'iguébi sinse
cocare caye batoca, ba si'nseja'guéte yé'éna rani,
samutecua bagué gu'aye yo'ose'ere €fasi'cuare'ga
rajé'én. Bacuabi ba baingué gu'aye yo'ose'ere
te'e catoca, sinse gueseyé. Te'e cama'itoca, bané.
Riusu cani jo'case'e'ru gliina'ru yo'oyé. 2 Yé'€ samu
éfagué saise'e ba'iguéna, mésacua jubé ba'icua
yequécuabi gu'a jucha yo'ojénna, bacuani énse
cocare ganreba cagué yihuohué yé'é. Yurefa'ga,
mésacua naconi beoguébi si'acuani glina'ru
yihuoyé yéé Mésacuana se'e €fagué Saigué
bacua gu'a ]uchare gare jo' ca]en ba'ima'itoca,
bacuani ai jéja sinse gileseyé ye'é. Gare jéaye
beoye ba'iji bacuare, cayé. 3 Mésacuabi yua Cristo
coca (ueéacaigué ba'iyete yé'ére ro'taye guejénna,
mésacuani ai jéja si'nse gueseyé yé'é. Cristo ba'iyete
cato, ro jéja beoji catoca, ai huacha cayé mésacua.
Ta'yejeiyereba ba'iguébi mésacuani si'nseye masiji.
Bagué ta'yejeiyereba yo'ogué ba'ise'e, mésacua
jobo yo'ogué ba'ise'ere ro'tani, bagué poreyete
masijé'én. 4 Bagué crusu sa'cahuéna quense'ere
ro'tato, ro jéja beo hua'gué'ru éfioni, ja'anrén junni
tonbi bagué. Ja'nca junni tonguéna, Riusubi
ta'yejeiyereba jéja yo'oni, baguéte huajéguéte
re’huaguéna, yureca ai jéja baguébi huajégué
ba'iji. Yéquéna'ga Cristoni te'e zi'inni ba'ijén, ro
jéja beo huana'ru éfocuata'an, mésacuana ti'anni,
Riusu caye'ru mésacua naconi yo'ojén, Riusubi

ta'yejeiyereba yéquénani te'e conguéna, ai jéja ba
hua'na'ru éfofié yéquéna.

5 Yureca, mésacua ja'ansi'cua ba'iyete te'e
ruifie éfani, Cristoni si'a recoyo ro'taye yé'ére
carama'igué cajén, meésacua ba'lyete te'e ruifie
ro'tani masijé'én. Yequéré Cristo te'e zi'ifiete
hueséma'ifie mésacua. Bagué ta'yejeiye yo'oni
cofiete jo'cani senjotoca, yureca Cristo recoyo
zi'ifiete huesécua'é meésacua. 6 Yureca, mésacua
ba'iyete te'e ruifie masijén ba'itoca, yéquéna
Cristo &ja bain ba’iyere’ga masija'‘cua’é. Ja'an
masija'yete yéyé yé'é. 7 Yéquéna hua'nabi Riusuni
ujajén, mésacua ba'iyete senni achajén, fiaca cayé:
Gu'aye yo'oye beoye gare ba'ijabé meésacuare
cajén, Riusuni sefié yequena quuenab1 Cristo
€ja bain ba'iyete te'e ruifie €fiofie ro'tama'ifeé.
Yequécuabi yéquéna ba'iyete ro gu'aye €fiacuata'an,
mésacua te'e ruifie yo'ojén ba' 1yete YEye yequéna.
8 Riusu te'e ruifie ba'i cocare'ru tin yo'oye gare
porema'ifié yéquéna. Yequécuabi te'e ruifie
yo'oma'itoca, Riusu te'e ruifie ba'i cocare re'oye
masi gleseye bayé yéquéna. 9 Mésacuabi te'e
ruifie yo'ojén, jéja ba recoyo re'’huajén ba'itoca,
bojoyé yéquéna. YEquénabi jéja bani mésacuani
simse cocare caye porema'ifié. Yéquénabi Riusuni
ujajén, mésacua qué'ré te'e ruifie re’huani ba'iyete
senni achajén ba'iyé. 10 Yureca, mésacuana yuta
saima'iguébi mésacuani si'a jéja yihuogué toyahué
yé'é. Yé'ébi mésacuana ti'anni, mésacuani bénni
si'nseye yéma'igué séani, mésaujajén, meésacua
ba'iyete sennicuani ja'nca toyani ru'ru saoyeé.
Mai Ejagué Jesucristobi bagué coca quéani acho

€jaguére ye'ére re’huani, mesacuana saoguena,
mésacuani si'nseye caye porey€ yé€'é. Janca caye
poreguéta'an, mésacuani carajei glieseye yéma'ifié.
Qué'ré te'e ruifie ba'icuare mésacuare re’huaye
yéye yé'é.

11 Yureca, yé'é bain sanhué, mésacuani coca
toyani téjini, mésacuani despidieyé yé'é. Te'e ruifie
yo'oye se'ga bajé'én. Yé'é yihuoreba yihuoni
toyase'ere te'e ruifie ro'tani yo'ojén ba'ijé'én.
Safiefia te'e recoyo ro'tajén ba'ijé'én. SaTefia
huamajén, bojoye se'ga ba'ijé'én. Ja'nca ba'itoca,
mai Ejagué Riusubi maini sa'fiefia oire bani bojo
glesegué, ja'anguébi meésacua naconi recoyo
te'e ba'iji. 12 Mésacuabi sa'fiefia fi€'cato, sa'fiefia
su'ncajén saludajé'én. 13 Si'a Cristo bainreba
énjo'on ba'icua'ga mésacuani saludaye guansehué.

14Yureca, mésacuani despidiegué, mai Ejagué Je-
sucristo ta'yejeiyereba cofie, mai Taita Riusu oire
bani yéye, Riusu Espiritu recoyo te'e ba'iye, ]a an
yua mésacua si'acua naconi ba'ija'gué caye yé'e.



xlv

Riusu cocabera: mai éjagué Jesucristo
ba'iyete toyani jo'case'e'é
New Testament in Siona (CO:snn:Siona)
copyright © 2009 Wycliffe Bible Translators, Inc.

Language: Siona

Translation by: Wycliffe Bible Translators, Inc.

Siona [snn], Colombia
Copyright Information

© 2009, Wycliffe Bible Translators, Inc. All rights reserved.
This translation text is made available to you under the terms of the
Creative Commons License: Attribution-Noncommercial-No Derivative
Works. (http://creativecommons.org/licenses/by-nc-nd/3.0/) In addition,
you have permission to port the text to different file formats, as long as you
do not change any of the text or punctuation of the Bible.
You may share, copy, distribute, transmit, and extract portions or quo-
tations from this work, provided that you include the above copyright
information:

You must give Attribution to the work.

You do not sell this work for a profit.

You do not make any derivative works that change any of the actual

words or punctuation of the Scriptures.

Permissions beyond the scope of thislicense may be available if you contact
us with your request.
The New Testament

in Siona

© 2009, Wycliffe Bible Translators, Inc. All

rights reserved.
This translation is made available to you under the terms of the Creative
Commons Attribution-Noncommercial-No Derivatives license 4.0.
You may share and redistribute this Bible translation or extracts from it in
any format, provided that:

You include the above copyright and source information.

You do not sell this work for a profit.

You do not change any of the words or punctuation of the Scriptures.
Pictures included with Scriptures and other documents on this site are
licensed just for use with those Scriptures and documents. For other uses,


http://www.wycliffe.org
http://www.ethnologue.org/language/snn
http://creativecommons.org/licenses/by-nc-nd/3.0/
http://creativecommons.org/licenses/by-nc-nd/4.0/
http://creativecommons.org/licenses/by-nc-nd/4.0/

xlvi

please contact the respective copyright owners.
2014-04-30

PDF generated using Haiola and XeLaTeX on 11 Nov 2022 from source files
dated 29 Jan 2022
ce8413d6-ff57-5b18-bda5-72d8f77005b2



	2 CORINTIOS

